
АННОТАЦИЯ 

Ушбу мақолада G.barbadense L. туричи кенжа турлари ва шаклларини 

ўзаро чатиштириш бўйича юқори кўрсаткичларга эгалиги ўрганилаётган тур, 

кенжа турларни филогенетик жиҳатдан яқинлигини, олинган дурагайларнинг 

кейинги авлодларини ўрганиш ҳамда селекциянинг назарий ва амалий 

масалаларни ечиш ишларида қўллаш имкониятини беради. 

Калит сўзлар: ғўза, полиморф, геном, кенжа тур, туркум, ёввойи тур, шакл, 

ярим ёввойи, маданий тропик, дурагайлаш, донор, уруғ тугилиши, кўсак, 

интрогрессив шакллар.   

 

КИРИШ 

Gossypium L. туркумининг ўзаро генетик қон-қардошлиги ва филогенетик 

муносабатларининг даражасини аниқлаш, ғўзанинг истиқболли навлар яратиш 

борасида, фойдали белгили донорлар сифатида амалий селекцияда фойдаланиш 

имкониятини белгиловчи асосий омиллардан биридир. Ғўзанинг ёввойи 

турларининг селекция жараёнида фойдаланиш ва ғўзанинг дунёвий 

коллекциясидаги полиморф турларнинг хилма-хиллигини ўрганишда 

дурагайлаш услубининг аҳамияти катта бўлиб, амалий селекция учун фойдали 

белгили донорлар олиш имконини беради.  

Селекция жараёнларини тезлаштириш, ёввойи ҳолда ўсувчи тур хилма-

хилликларининг фойдали белгиларини маданий турлар 

геномига интрогрессиялаш жараёнининг истиқболини 

белгиловчи асосий омиллардан бири туричи ва турлараро 

филогенетик муносабатлар муаммоларини ечишдир. Бу эса ўз навбатида ғўза 

турларининг ёввойи, ярим ёввойи. маданий тропик ғўза турларнинг генотипида 

мавжуд ноёб белги ва хусусиятларини мадани навлар геномига ўтказиш учун 

туричи хилма-хилликларини дурагайлаш жараёнини ўрганиш талаб этади. Бу 

борада кўплаб олимлар изланишлар олиб боришган, лекин тур ичида 

дурагайлаш орқали амалий селекция жараёнига комплекс хусусиятларни ўзида 

мужассамлаштирган ва филогенетик масалаларни ҳал этадиган маълумотлар 

етарли эмас. 

А.А.Абдуллаевнинг (1974) ўз илмий изланишларида, G.barbadense L. 

туричи биохилма-хилликлари ичида маданий тропик ssp.vitifolium бошқа кенжа 

турларига мансуб f.bogota, f.brasilense шакллари нисбатан алоҳида ўрин 

тутиши, барча морфобиологик белгилари ёввойи шаклларга мос келмаган 

ёввойи ssp.darwiniit, ярим ёввойи ssp.ruderale кенжа турига мансуб f.paragvay 

native, f.algadon amarillo шакллари қардошлик жиҳатдан жуда яқинлиги, ёввойи 

ssp.darwinii кенжа тури G.barbadense L. турининг ярим ёввойи (рудерал) 

шаклларидан бири эканлиги айтиб ўтган. 

Д.К.Эрназарова (2008) ғўзанинг G.hirsutum L. туричи хилма-хилликлари 

ўзаро дурагайлаш орқали олинган натижалар асосида ёввойи, рудерал (ярим 

ёввойи) кенжа турлар ичида ssp.punctatum var.hopi, ssp.mexicanum var.nervosum 

(Jukatan), ssp.paniculatum ва ssp.mexicanum, var.microcarpum palmerii ларнинг 

бир-бирига жиҳатдан яқинлигини аниқлаган. 

Ф.У.Рафиева, З.Б.Курязов, С.М.Ризаева, Н.Х.Имомалиева (2012) ғўзанинг 

тетраплоид турларидан G.hirsutum L., G.barbadense L., G.tricuspidatum L. 

туричи хилмаликларидан ҳамда G.darwinii Watt турининг G.mustelinum Miers ex 

Watt турига мансуб филогенетик муносабатларини ўрганиш учун бошланғич 

манба сифатида фойдаланганлар. Ўрганилаётган туричи хилма-хилликларини 

G.mustelinum Miers ex Watt тури билан чатиштиришнинг дастлабки бир йиллик 

маълумотларига асосланиб,  G.barbadense L., G.tricuspidatum L. туричи 

хилмаликлари ва G.darwinii Watt турини G.mustelinum Miers ex Watt тури билан 

чатишувчанлик даражаларининг нисбатан юқорилиги, бу кенжа турларнинг 

G.mustelinum турига нисбатан яқинлигини кўрсатган. 

Дурагайлаш жараёнида кўсак ва кўсакдаги уруғларнинг тугилиш 

натижаларининг юқори ва паст бўлиши чатиштиришда фойдаланилаётган тур 

ва шаклларнинг филогенетик жиҳатдан узоқ-яқинлигига 

боғлиқдир. Шу билан бирга дурагайлаш натижалари ғўза 

турларининг биологик белгиларидан бири гуллаш биологияси билан чамбарчас 

боғлиқдир. 

 

ТАДҚИҚОТ ОБЪЕКТИ ВА УСЛУБЛАРИ 

Тадқиқотлар Тошкент вилояти Чирчиқ давлат педагогика институти 

Табиий фанлар факультети Генетика ва эволюцион биология кафедрасида олиб 

борилди. Тадқиқот объекти сифатида ssp. ruderale кенжа турига мансуб ярим 

ёввойи f.paragvay native (новвотранг толали), f.pisco шакллари, маданий тропик 

ssp.vitifolium, f.brasiliense, f.brasiliense (қизил пояли) кенжа тур ва шакллари ва 

ssp.eubarbadense кенжа турига мансуб маданий Қарши-8  навидан 

фойдаланилди.  

Илмий изланишларни амалга ошириш учун қуйидаги услублардан 

фойдаланилди: туричи дурагайлаш, математик таҳлил. 

 

ТАДҚИҚОТ НАТИЖАЛАРИ 

Маълумки, Gossypium L. туркумига мансуб турларни туричи ва турлараро 

дурагайлаш, ғўзанинг истиқболли тизма ва навларини яратиш борасида, 

фойдали белгили донорлар сифатида амалий селекцияда фойдаланиш 

имкониятини белгиловчи асосий омиллардан биридир. Ғўза ёввойи 

турларининг селекция жараёнида фойдаланиш ва ғўзанинг дунёвий 

коллекциясидаги полиморф турларнинг хилма-хиллигини ўрганишда 

дурагайлаш услубининг аҳамияти катта бўлиб, амалий селекция учун фойдали 

белгили донорлар олиш имконини беради. Селекция жараёнларини 

тезлаштириш, ёввойи ҳолда ўсувчи тур хилма-хилликларининг фойдали 

белгиларини маданий турлар геномига интрогрессиялаш жараёнининг 

истиқболини белгиловчи асосий муаммоларини ечишдир. 

Дурагайлаш жараёнида кўсак ва кўсакдаги уруғларнинг тугилиш 

натижаларининг юқори ва паст бўлиши чатиштиришда фойдаланилаётган тур 

ва шаклларнинг филогенетик жиҳатдан узоқ-яқинлигига боғлиқдир. Шу билан 

бирга дурагайлаш натижалари ғўза турларининг биологик белгиларидан бири 

гуллаш биологияси билан чамбарчас боғлиқдир. 

Ўрганилган турлар, кенжа турлар ва шаклларни чатиштириш натижасида 

олинган дурагай комбинациялари 5 та гуруҳга бўлиб таҳлил қилинди. 

Ўрганилган G.barbadense L. турининг туричи хилма-

хилликларидан ярим ёввойи кенжа тур вакилларини ўзаро 

чатишиши, дурагай кўсак ва кўсакдаги тўлиқ уруғлар 

тугилиш фоизи 41,0-90,0 %; 83,5-86,5 % га тенг бўлди ва шунга мос равишда 

дурагайларда тўлиқ уруғ тугилиш фоизи бўйича ўзгарувчанлик аплитудаси 

82,0-89,0%, вариация коэффициенти эса 1,0-1,7% эканлиги қайд этилди. 

Масалан, f.parnat х f.pisco комбинациясида дурагай кўсак тугилиши 70,0% 

кузатилган бўлса, кўсакдаги тўлиқ уруғлар тугилиши 86,5%, шунга мос 

равишда ўзгарувчанлик амплитудаси 84,0-89,0% ҳамда вариация коэффициенти 

1,7% ни ташкил этди  (1-жадвал).  

G.barbadense L. турининг ярим ёввойи ва маданий тропик кенжа 

турларининг шакллари ўзаро чатиштирилганда дурагай кўсаклар тугилиши 

31,2-80,0 % ни, кўсакдаги тўлиқ уруғлар тугилиши 44,2-89,0 % кузатилди. 

Туричи f.pisco x f.brasiliense (қизил пояли) комбинациясида кўсак тугилиш 

фоизи (80,0 %) нисбатан юқорироқ эканлиги, f. parnat х f. brasiliense (қизил 

пояли) комбинациясида кўсакда тўлиқ уруғлар тугилиши юқорилиги 89,0 %,  

шунга мос равишда ўзгарувчанлик амплитудаси 86,0-91,0% ҳамда вариация 

коэффициенти 1,9% ни кузатилди. Улар ичида ssp.vitifolium x f.pisco 

ssp.vitifolium x f.pisco комбинациясида кўсак тугилишининг кўрсаткичи 44,2% 

ўзгарувчанлик амплитудаси 40,0-51,0% ҳамда вариация коэффициенти 8,1%  

кузатилди. 

 

https://t.me/ares_uz
https://ares.uz/en


Academic Research in Educational Sciences Volume 3 | Issue 2 | 2022  

ISSN: 2181-1385 Cite-Factor: 0,89 | SIS: 1,12   

DOI: 10.24412/2181-1385-2022-2-646-652 SJIF: 5,7 | UIF: 6,1 
  

 

 

650 February, 2022 

https://t.me/ares_uz                                  Multidisciplinary Scientific Journal 

 
Ўрганилган ярим ёввойи ва маданий навларини ўзаро чатиштириш 

натижалари шуни кўрсатдики, дурагай кўсак тугилишининг энг юқори 

кўрсаткичлари f. parnat x Қарши-8 комбинациясида кузатилди (100,0 %), энг 

паст кўрсаткич Қарши-8 х f.parnat реципрок комбинациясида-64,2 % бўлди. 

Дурагай ўсимликларда тўлиқ уруғ тугилиш фоизи 85,3-95,2%, ўзгарувчанлик 

аплитудаси 83,0-98,0%, вариация коэффициенти эса 1,9-2,2% эканлиги 

аниқланди. 

G.barbadense L. турининг маданий тропик кенжа тури ва шаклларини 

яъни, subsp. vitifolium х f. brasiliense (қизил пояли) комбинациясида дурагай 

кўсак тугилишининг юқори кўрсаткичи 70,0 % бўлган бўлса, f. brasiliense 

(қизил пояли) х f. brasiliense ва f. brasiliense x subsp. vitifolium 

комбинацияларини ўзаро чатиштирилганда кўсак тугилиши бироз паст-50,0 % 

ни, кўсакдаги тўлиқ уруғлар тугилиши ҳам нисбатан паст-76,1 % кузатилди. 

Жумладан, f.brasiliense (қизил пояли) х f.brasiliense комбинциясида тўлиқ уруғ 

тугилиш фоизи 76,1% ни, шунга мос равишда ўзгарувчанлик амплитудаси 73,0-

80,0% ҳамда вариация коэффииценти 2,6% ни ташкил этди. 

Маданий тропик кенжа тури, шакллари ва маданий навларини ўзаро 

чатиштириш натижаларига кўра, дурагай кўсак ва кўсакдаги тўлиқ уруғлар 

тугилиш фоизини (60,0-83,3 %; 70,9-94,5 %) кўрсатди. Маданий нав Қарши-8 х 

f. brasiliense (қизил пояли) комбинациясида кўсак тугилиши юқори кўрсаткич 

83,3 % ни, f. brasiliense (қизил пояли) х Қарши-8 комбинациясида кўсакдаги 

тўлиқ уруғлар тугилиши бўйича юқори кўрсаткич 94,5 % ни 

ташкил этди.  

ХУЛОСА 

Ўрганилган тадқиқот натижалари таҳлили шуни кўрсатдики, 

G.barbadense L. туричи кенжа турлари ва шаклларини ўзаро чатиштириш 

бўйича юқори кўрсаткичларга эгалиги ўрганилаётган тур, кенжа турларни 

филогенетик жиҳатдан яқинлигини, олинган дурагайларнинг кейинги 

авлодларини ўрганиш ҳамда селекциянинг назарий ва амалий масалаларни 

ечиш ишларида қўллаш имкониятини беради. 

